
Manamala by Achyuta Krishnananda Tirtha

அச்யுதக்ரு’ஷ்ணாநந்த³தீர்த²க்ரு’தா மாநமாலா

ஓதப்ரோதமித³ம் ஸர்வம் யஸ்மிந் ஸச்சித்ஸுகா²த்மகே ।
பர்யவஸ்யந்தி வேதா³ந்தா யத்ர சாஹம் தத³க்ஷரம் ॥ 1॥
ஶங்கரம் ஶங்கராசார்யம் கேஶவம் பா³த³ராயணம் ।
ஸூத்ரபா⁴ஷ்யக்ரு’தௌ வந்தே³ ப⁴க³வந்தௌ புந: புந:॥ 2॥
ஶ்ரீமத்ஸ்வயம்ப்ரகாஶேந்த்³ராந் ப்ரணிபத்ய ஜக³த்³கு³ரூந் ।
பா³லாநாம் ஸுக²போ³தா⁴ய மாநமாலா விரச்யதே ॥ 3॥
ப்ரமாதா ச ப்ரமேயம் ச ப்ரமா சைவ ப்ரமாணகம் ।
பதா³ர்தா²ஸ்த்விஹ ஸர்வஜ்ஞைஶ்சத்வார இதி கீர்திதா:॥ 4॥
ப்ரமாதாஹம் ப்ரமேயம் ச பஞ்ச ஶப்³தா³தி³கம் கில ।
ஶப்³த³ஸ்பர்ஶரூபரஸக³ந்தா: ⁴ ஶப்³தா³த³ய:ஸ்ம்ரு’தா:॥ 5॥
தத்தத்³விஷயகஜ்ஞாநம் த்³விவித⁴ம் பரிகீர்திதம் ।
ஸம்ஸ்காரமாத்ரஜந்யம் யஜ்ஜ்ஞாநம் ஸ்மரணமுச்யதே ॥ 6॥
அநுபூ⁴திஸ்து தத்³பி⁴ந்நஜ்ஞாநம் ஸா ச த்³விதா⁴ ஸ்தி²தா ।
யதா²ர்தா² சாயதா²ர்தே²தி தத்ராத்³யா து ப்ரமா கில ॥ 7॥
அபா³தி⁴தார்த²கஜ்ஞாநம் யதா²ர்தா²நுப⁴வோ மத: ।
ப்ரமாயா: கரணம் யத்தத்ப்ரமாணமிதி கீ³யதே ॥ 8॥
ப்ரத்யக்ஷமநுமாநம் சோபமாநம் ஶப்³த³இத்யபி ।
சத்வார்யேவ ப்ரமாணாநீத்யாஹு: கேசந தார்கிகா:॥ 9॥
அர்தா²பத்திம் ததா² மாநம் வத³ந்த்யநுபலப்³தி⁴கம் ।
ப்ரத்யேகம் லக்ஷணாந்யாஹு:ஸங்க்³ரஹேணேஹ கத்²யதே ॥ 10॥
ஸாக்ஷாத்கரோம்யஹம் ஶப்³த³ம் ஶ்ரோத்ரேணேதி விபா⁴வ்யதே ।
ப்ரத்யக்ஷப்ரமிதி:ஸா து ஶ்ரோத்ரம் தத்கரணம் மதம் ॥ 11॥
ததை²வாநுமிநோமீதி ஜ்ஞாநம் யத³நுபூ⁴யதே ।

வஹ்ந்யாதி³கம் ஸாநுமிதிஸ்தஸ்யா: கரணமுச்யதே ॥ 12॥
வ்யாப்யவாநயமித்யேவம் பராமர்ஶோ ஹி ஜாயதே ।
க்³ரு’ஹீதவ்யாப்திகஸ்யாதோऽநுமிதி: கில ஜாயதே ॥ 13॥
தஸ்மால்லிங்க³பராமர்ஶோ ஹ்யநுமாநமிதி ஸ்தி²தம் ।
அவிநாபா⁴வஸம்ப³ந்தோ⁴ வ்யாப்திரித்யவதா⁴ர்யதே ॥ 14॥
தூ⁴மே வஹ்ந்யவிநாபா⁴வஸம்ப³ந்தோ⁴ ஹ்யவதா⁴ர்யதே ।
வ்யபி⁴சாராபா⁴வத்³ரு’ஷ்டே:ஸஹசாரஸ்ய த³ர்ஶநாத் ॥ 15॥
அந்வயவ்யதிரேகாப்⁴யாம் ஸஹசாரோ த்³விதா⁴ மத: ।
யத்ர தூ⁴மஸ்தத்ர வஹ்நிரஸ்தி யத்³வந்மஹாநஸே ॥ 16॥
வஹ்நிர்ந வித்³யதே யத்ர தூ⁴மஸ்தத்ர ந வித்³யதே ।
யதா²ஹ்ரதே³ பர்வதாதௌ³ ந ததா²தூ⁴மத³ர்ஶநாத் ॥ 17॥
வ்யதிரேகமுகே²நாபி ஸாத்⁴யதே ஹி ஶிகீ² பு³தை: ⁴ ।
அந்வயவ்யதிரேகாக்²யமநுமாநமுதா³ஹ்ரு’தம் ॥ 18॥
பர்வதோ வஹ்நிமாந் தூ⁴மாத்³யதா² த்³ரு’ஷ்டோ மஹாநஸ: ।
ததா²யம் பர்வதஸ்தஸ்மாத்³வஹ்நிமாநேவ க³ம்யதே ॥ 19॥
அந்வயவ்யாப்திமல்லிங்க³ம் வ்யதிரேகி ச கேவலம் ।
யதா²த்³ரு’ஷ்டம் ததா² தேந லிங்கே³நாநுமிதிர்ப⁴வேத் ॥ 20॥
ஹேதோஸ்து லக்ஷணம் வ்யாப்திர்யஸ்தத்³வாநவபா⁴ஸதே ।
ஹேது:ஸந் வ்யாப்திரஹிதோ ஹேத்வாபா⁴ஸ உதா³ஹ்ரு’த:॥ 21॥
அநுமாநமித³ம் ப்ரோக்தமுபமாநமதோ²ச்யதே ।
ஸாத்³ரு’ஶ்யத³ர்ஶநாஜ்ஜாதம் ஜ்ஞாநம் ஸோபமிதிர்ப⁴வேத் ॥ 22॥
உபமாநம் து ஸாத்³ரு’ஶ்யஜ்ஞாநம் தத்கரணம் மதம் ।
கோ³ஸாத்³ரு’ஶ்யதி⁴யா யத்³வத்³க³வயாதி³விநிஶ்சய:॥ 23॥
ஆகாங்க்ஷாயோக்³யதாஸத்திமத்பதா³நாம் கத³ம்ப³கம் ।
வாக்யம் ஶப்³த³ப்ரமாணம் ஸ்யாச்ச²க்தம் பத³மிதீர்யதே ॥ 24॥
ஶக்தி:ஸங்கேத இத்யேகே பதா³ர்தா²ந்தரமித்யபி ।
க்³ரு’ஹீதஶக்தேஸ்தாத்பர்யக்³ரஹாத்³வாக்யார்த²தீ⁴ர்ப⁴வேத் ॥ 25॥

ஸம்ஸர்கோ³ வா விஶிஷ்டோ வா வாக்யார்த:²ஸமுதா³ஹ்ரு’த: ।
கா³மாநயேத்யாதி³ வாக்யம் ஸம்ப³ந்தா⁴ர்த²ஸ்ய போ³த⁴கம் ॥ 26॥
நீலமுத்பலமித்யாதி³ விஶிஷ்டார்த²ஸ்ய போ³த⁴கம் ।
இத்யாதி³ லௌகிகம் வாக்யமாப்தோக்தம் மாநமிஷ்யதே ॥ 27॥
ஜ்யோதிஷ்டோமேந யாகே³ந ஸ்வர்க³காமோ யஜேத ஹி ।
இத்யாதி³வைதி³கம் வாக்யம் விது³ஷாம் ஸ்வார்த²போ³த⁴கம் ॥ 28॥
யாக³ஸ்து கரணம் தத்ர ப²லம் ஸ்வர்க:³ ப்ரதீயதே ।
ஸாத்⁴யஸாத⁴நஸம்ப³ந்தோ⁴ வாக்யார்த²ஸ்து ப்ரதீயதே ॥ 29॥
ப்ரவர்தகத்வம் வாக்யஸ்ய ப்ராஹுர்மீமாம்ஸகா: கில ।
போ³த⁴கத்வம் ப்ரமாணத்வாத்கேவலம் வாதி³ந: பரே ॥ 30॥
ஈஷ்டஸாத⁴நதாஜ்ஞாநாத்க்ரு’திஸாத்⁴யதயா புமாந் ।
ப்ரவர்ததே ஸ்வயம் தஸ்மாத்³வாக்யம் நைவ ப்ரவர்தகம் ॥ 31॥
ஸப்தத்³வீபவதீ ப்ரு’த்²வீ புத்ரஸ்தே ஜாத இத்யபி ।
வாக்யாத்³வாக்யார்த²போ³த⁴ஸ்து ஜாயதே ஹி விநா க்ரு’திம் ॥ 32॥
ப்ரவர்தகத்வம் வாக்யஸ்ய நேதி தஸ்மாத்³விநிஶ்சிதம் ।
ஶக்த்யா லக்ஷணயா வாபி வாக்யம் ஸ்வார்த²ம் ப்ரபோ³த⁴யேத் ॥ 33॥
அந்வயாநுபபத்தௌ து முக்²யார்த²ஸ்ய பரிக்³ரஹே ।
முக்²யார்த²ஸம்ப³ந்தி⁴ந்யர்தே² ப்ரதீதிர்லக்ஷணா மதா ॥ 34॥
தாத்பர்யாநுபபத்திர்வா லக்ஷணாபீ³ஜமுச்யதே ।
விஷம் பு⁴ங்க்ஷ்வேத்யாதி³ வாக்யம் தந்நிவ்ரு’த்திம் ஹி போ³த⁴யேத் ॥ 35॥
லக்ஷணா ச த்ரிதா⁴ ப்ரோக்தா ஜஹத்யஜஹதீ ததா² ।
வாச்யைகபா⁴க³த்யாகே³ந பா⁴கா³ந்தரபரிக்³ரஹ:॥ 36॥
பரீக்ஷகா: ப்ராஹுரித்த²ம் பா⁴க³த்யாகா³க்²யலக்ஷணாம் ।
க³ங்கா³யாம் கோ⁴ஷ இத்யத்ர யா ஜஹல்லக்ஷணா து ஸா ॥ 37॥
ஶ்வேதோ தா⁴வதி யாந்த்யேதே ச²த்ரிணோऽச்ச²த்ரிணஸ்ததா² ।
அஜஹல்லக்ஷணா தத்ர வாச்யார்த²ஸ்யாபி ஸங்க்³ரஹாத் ॥ 38॥
விருத்³தா⁴ம்ஶபரித்யாகா³த³விருத்³தா⁴ம்ஶஸங்க்³ரஹாத் ।
ஸோऽஹமித்யாதி³வாக்யேஷு ஸா பா⁴க³த்யாக³லக்ஷணா ॥ 39॥

வ்யஞ்ஜநா லக்ஷணேத்யாஹுர்லக்ஷணா கௌ³ண்யபி க்வசித் ।
அக்³நிர்மாணவகோऽதீ⁴தே ஸிம்ஹோऽயம் க்ஷத்ரியஸ்த்விதி ॥ 40॥
க³ச்ச² காந்த க³மிஷ்யாமி யத்ர ஜந்ம ப⁴விஷ்யதி ।
லோகே தவாஹமித்யத்ர நிவ்ரு’த்திர்வ்யஜ்யதே க³தே:॥ 41॥
த்³ரு’ஷ்டம் ஶ்ருதம் வா பீநத்வம் ந ஸம்ப⁴வதி போ⁴ஜநாத் ।
ரு’தே ராத்ரௌ விஶேஷேண போ⁴ஜநம் பரிகல்ப்யதே ॥ 42॥
ராத்ரிபோ⁴ஜநவிஜ்ஞாநமர்தா²பத்திப²லம் ப⁴வேத் ।
அந்யதா²நுபபத்தேஸ்து ஜ்ஞாநம் தத்கரணம் மதம் ॥ 43॥
உபலப்³தே⁴ரபா⁴வோऽபி ப்ரமாணாந்தரமிஷ்யதே ।
அபா⁴வக்³ரஹணாயேதி ஸாத⁴யந்தீஹ கேசந ॥ 44॥
ஏவம் ஸர்வப்ரமாணாநாம் விஷயாஸ்து ப்ரு’த²க்ப்ரு’த²க் ।
வ்யவஹாரப³லாத்கல்ப்யாஸ்தஸ்மாத்தே வ்யாவஹாரிகா:॥ 45॥

॥ இதி ஶ்ரீமத்ஸ்வயம்ப்ரகாஶஸரஸ்வதீசரணாரவிந்த³-
ஸம்லக்³நரஜோபூ⁴தாச்யுதக்ரு’ஷ்ணாநந்த³தீர்த²க்ரு’தா மாநமாலா ஸமாப்தா ॥

Manamala is a text on the topic of epistemology /pramANa composed by Achyuta

Krishnananda Tirtha. The ப்ரமாண (Proof) or means of knowledge are six in number:

ப்ரத்யக்ஷ (Perception), அநுமாந (Inference), ஶப்³த³ (Verbal Testimony), உபமாந
(Comparison or Analogy), அர்த²பத்தி (Presumption or Postulation), and அநுபலப்³தி⁴
(Non-Perception).

